
«САРЫ КАЗНА» ЖШС-НІҢ 
ЖӘНЕ «МЕДНАЯ КОМПАНИЯ 
КОУНРАД» ЖШС-НІҢ ҚҰРЫЛ-
ТАЙШЫЛЫҒЫМЕН 2017 ЖЫЛЫ 
ҚҰРЫЛҒАН «КОУНРАД» КОР-
ПОРАТИВТІК ҚОРЫ БИЫЛҒЫ 
ЖЫЛДЫҢ БІРІНШІ ЖАРТЫЖЫЛ-
ДЫҒЫНДА ҚАЛАНЫҢ ТҰРАҚТЫ 
ДАМУЫН ҚАМТАМАСЫЗ ЕТУГЕ 
ЖӘНЕ ОНЫҢ ХАЛҚЫНЫҢ ӨМІР 
САПАСЫН ЖАҚСАРТУҒА БАҒЫТ-
ТАЛҒАН БІРҚАТАР МАҢЫЗДЫ 
ЖОБАЛАРДЫ ЖҮЗЕГЕ АСЫРДЫ.

Балқаш қаласының денсаулық 
сақтау саласын жақсарту жөніндегі өз 
миссиясының шеңберінде «Коунрад» 
Корпоративтік қоры көрсетілетін 
медициналық көмектің сапасын едәуір 
арттыратын көпбейінді аурухананың 
перзентхана бөлімшесі үшін замана-
уи медициналық жабдықтарды сатып 
алуды қаржыландырды.

Шала туған нәрестелерге арналған 
фетальді мониторлар сатып алынды, 
олар нәрестелердің жағдайын мұқият 
бақылауға және олардың денсаулығын-
дағы кез келген ауытқуларды дер 
уақытында анықтап, ем-шара қолдануға 
мүмкіндік береді. Бұл құрылғылар адам 
өмірін сақтап қалу үшін және мерзімі-
нен бұрын туған нәрестелердің дені сау 
болып өсуін қамтамасыз ету үшін өте 
маңызды.

Сонымен қатар, Қор босанатын 
әйелдерге арналған пациенттер мо-
ниторларын сатып алды, бұл босану 

ІС-ӘРЕКЕТТЕГІ ӘЛЕУМЕТТІК 
ЖАУАПКЕРШІЛІК: 
«Коунрад» Корпоративтік қоры және оның қосқан үлесі

процесінде әйелдердің жағдайын бақыла-
уды едәуір жақсартады. Аталған жабдық 
босанатын әйелдердің қауіпсіздігі мен 
жайлылығын қамтамасыз ете отырып, 
медицина қызметкерлерінің ықтимал 
асқынуларды уақтылы анықтауына және 
жоюына мүмкіндік береді.

Қордың демеушілік қолдауымен 
жаратылыстану-математика пәндері бой-
ынша 9, 10 және 11 сынып оқушыларына 
арналған Ә.Ермеков атындағы үшінші 
аймақтық олимпиада өтті. Оған Балқаш 
қаласы мектептерінің және Ә.Ермеков 
атындағы Қарағанды облысы мектептері 
Альянсының оқушылары қатысты.

Жоғары білімі үшін награда ретінде 
Қор 1, 2 және 3 орын алған жеңімпаздарға 
сыйлықтар табыс етті. Қор басшылығы 
олимпиадаға қатысқан барлық оқушылар-
дың күш-жігеріне және жеңімпаз атанған 
оқушылардың жетістіктеріне тәнті болды.

«Сары Казна» ЖШС және «Медная 
компания Коунрад» ЖШС ұйымдастырған 
Қоңырат шағын ауданындағы Наурыз 
мерекесі әдеттегідей аудан тұрғындарын 
біріктірген тамаша оқиға болды. Концерт-
тік және спорттық бағдарламалар, жүлде 
қорына 230 мың теңге тігілген спорттық 
жарыстар, сондай-ақ палау мен наурыз 
көже таратқан қайырымдылық акциялары 
қоғамдастық пен дәстүр рухын паш етті. 
Игі дәстүрді жалғастыра және аға буынға 
деген құрмет пен қамқорлықты көрсете 
отырып, Қор ардагерлерге азық-түлік 
себеттерін табыс етті.

Халықаралық алгоритмдік бағдарла-

малау мектебінің бастамасымен қала-
ның барлық мектептерінің оқушылары 
арасында өткен «Соқыр басып шығару 
әдісімен Жедел басып шығару» конкур-
сына Қордың демеуші ретінде қатысуы да 
өте маңызды болды. Қор заманауи сый-
лықтар беру арқылы білім беру баста-
маларының маңыздылығын қолдап қана 
қоймай, жастардың дамуына қамқорлық 
та көрсетті.

«№4 жалпы білім беретін мектеп 
КММ-нің мерейтойлық жылында «Ко-
унрад» Корпоративтік қоры аталған білім 
мекемесіне музыкалық жабдықтарды 
сыйға тартты. 2024 жылы мектептің шыға-
рып салып отырған сексенінші бітіруші 
түлектері заманауи музыкалық аппарату-
рамен «Соңғы қоңырау» мерекесін атап 
өтті. Бұл осы мерекені салтанатты жағдай-
да атап өтуге мүмкіндік берді және осы 
маңызды оқиғаға қатысушыларға ерекше 
көңіл-күй сыйлады. Бұдан былай мек-
тепте жаңа музыкалық жабдықтың пайда 
болуымен дәстүрлі іс-шаралар тиісті 
деңгейде өткізіледі: «Бірінші қоңырау 
мерекесі», «Мұғалімдер күні», «Республи-
ка күні», «Ашық есік күні», «Алтын күз», 
«Тәуелсіздік күні», «Жаңа жыл», «Нау-
рыз», «Соңғы қоңырау» және басқалары. 
Бұл оқиғалар оқушыларды тәрбиелеу 
ісінде өшпес із қалдырады, мемлекеттің 
көпұлтты мәдениетіне құндылық ретінде 
қарауды қалыптастыруға, шығармашылық 
тұлғаны дамытуға, әлемді эстетикалық 
қабылдауға ықпал етеді.

(Жалғасы 3-бетте)

МЕМЛЕКЕТ БАСШЫСЫ ҚА-
СЫМ-ЖОМАРТ ТОҚАЕВ ТУРИЗМ 
ЖӘНЕ СПОРТ МИНИСТРІ ЕРМЕК 
МАРЖЫҚПАЕВТЫ ҚАБЫЛДА-
ДЫ. БҰЛ ТУРАЛЫ INBUSINESS.KZ 
САЙТЫ ЖАЗДЫ.

Ермек Маржықпаев ел спорт-
шыларының ХХХІІІ жазғы Олимпи-
ада ойындарына дайындығы туралы 
есеп берді және лицензиялық тур-
нирлердің қорытындысы жөнінде 
баяндады.

Төрт жылдықтың басты дода-
сына Қазақстан ұлттық құрамасы 
спорттың 25 түрінен 92 лицензия 
иеленген. Парижде барлығы 80 
спортшы ел намысын қорғайды.

Ол сондай-ақ Ұлттық құрама-
ның Олимпиадаға дейінгі оқу-жат-
тығу жиындары мен спортшыларды 
қолдау шаралары туралы айтты. 
Спортты басқару институттарын 
жетілдіру бағытында жүргізіліп 
жатқан жұмыстардың есебін берді.

Мемлекет басшысы Олимпиада 
ойындарының спортшыларымызға 
зор жауапкершілік жүктейтінін 
атап өтті. Сондай-ақ, Қазақстан 
құрамасы әлем алдында мәдениет-
ті, ұстамды әрі озық үлгілерімен 
ерекшеленуге тиіс екеніне назар 
аударды.

Париж олимпиадасы:
Ел намысын 80 спортшы қорғайды

Балқаш 
халқының 
назарына!

Қарағанды облысының әкімі 
Ермағанбет Бөлекпаев Балқаш 
халқымен кездеседі. Халықпен 
кездесу 2024 жылы 25 шілде сағат 
15:00-де Балқаштағы М. Хамзин 
атындағы Мәдениет сарайында 
өтеді.

Халықтың сұрағы мен ұсыны-
старын жинау үшін жұмыс тобы 
құрылды.

Өтініштеріңізді жұмыс күн-
дері сағат 09:00-ден 18:30-ға дейін 
(түскі үзіліс 13:00-ден 14:30-ға 
дейін) 4-19-35 телефоны бойынша 
қалдыруға, сондай-ақ inform_kont@
krg.gov.kz поштасына жіберуге 
болады.

ÓŃIR-AQPARAT.


